МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ 12 ДУГААР САРЫН 21-НИЙ ӨДӨР АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ ХУРАЛДААНЫ ТОВЬЁГ
	№
	Баримтын агуулга
	Хуудас

	1.
	Хуралдааны товч тэмдэглэл:  
	2-3

	2.
	Хуралдааны дэлгэрэнгүй тэмдэглэл:

   1.Олон улсын хөрөнгө оруулалтын банкийг байгуулсан хэлэлцээрт оруулсан нэмэлт, өөрчлөлтийн тухай 2015 оны протоколыг соёрхон батлах тухай /зөвшилцөх/
 2.Эдийн засгийн хамтын ажиллагааны олон улсын банкийг байгуулсан хэлэлцээрт оруулсан нэмэлт, өөрчлөлтийн тухай 2014 оны протоколыг соёрхон батлах тухай / зөвшилцөх/
	4-5

5-7


Монгол Улсын Их Хурлын 2016 оны намрын ээлжит чуулганы Аюулгүй байдал, гадаад бодлогын байнгын хорооны 12 дугаар сарын 21-ний өдөр /Лхагва гараг/-ийн хуралдааны гар тэмдэглэл

Улсын Их Хурлын гишүүн Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр 18 цаг 16 минутад Төрийн ордны “В” танхимд эхлэв. 

Чөлөөтэй: Б.Наранхүү, О.Содбилэг, Г.Тэмүүлэн, Ж.Энхбаяр;


Эмнэлгийн чөлөөтэй: С.Батболд;


Тасалсан: О.Баасанхүү, Я.Санжмятав, А.Ундраа, Б.Энх-Амгалан.

Нэг. Олон улсын хөрөнгө оруулалтын банкийг байгуулсан хэлэлцээрт оруулсан нэмэлт, өөрчлөлтийн тухай 2015 оны протоколыг соёрхон батлах тухай /Засгийн газар 2016.12.13-ны өдөр өргөн мэдүүлсэн, зөвшилцөх/

Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Б.Нямаа, мөн яамны Санхүүгийн бодлогын газрын Санхүүгийн зах зээл, даатгалын хэлтсийн ахлах мэргэжилтэн Н.Түвшинжаргал, Монголбанкны Тэргүүн дэд ерөнхийлөгч О.Эрдэмбилэг нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав. 

Хуулийн төслийн талаар Сангийн яамны Төрийн нарийн бичгийн дарга Б.Нямаа танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: -Олон улсын хөрөнгө оруулалтын банкийг байгуулсан хэлэлцээрт оруулсан нэмэлт, өөрчлөлтийн тухай 2015 оны протоколыг соёрхон батлах тухай асуудлыг дэмжиж Засгийн газарт гарын үсэг зурахыг зөвшөөрье гэсэн саналыг дэмжье гэсэн санал хураалт явуулъя. 

Зөвшөөрсөн:
   7


Татгалзсан:

   3


Бүгд:


 10


70.0 хувийн саналаар дэмжигдлээ.


Байнгын хорооноос гарах  санал, дүгнэлт болон хуралдаан тэмдэглэлийг  Засгийн газарт хүргүүлэхээр тогтов.

Уг асуудлыг 18 цаг 20 минутад хэлэлцэж дуусав.

Хоёр. Эдийн засгийн хамтын ажиллагааны олон улсын банкийг байгуулсан хэлэлцээрт оруулсан нэмэлт, өөрчлөлтийн тухай 2014 оны протоколыг соёрхон батлах тухай /Засгийн газар 2016.12.13-ны өдөр өргөн мэдүүлсэн, зөвшилцөх/

Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Б.Нямаа, мөн яамны Санхүүгийн бодлогын газрын Санхүүгийн зах зээл, даатгалын хэлтсийн ахлах мэргэжилтэн Н.Түвшинжаргал, Монголбанкны Тэргүүн дэд ерөнхийлөгч О.Эрдэмбилэг нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав. 

Хуулийн төслийн талаар Сангийн яамны Төрийн нарийн бичгийн дарга Б.Нямаа танилцуулав.

Танилцуулгатай холбогдуулан Улсын Их Хурлын гишүүн Д.Лүндээжанцан, Н.Энхболд нарын тавьсан асуултад Монголбанкны Тэргүүн дэд ерөнхийлөгч О.Эрдэмбилэг хариулж, тайлбар хийв. 

Улсын Их Хурлын гишүүдээс санал гараагүй болно.

Н.Энхболд: -Эдийн засгийн хамтын ажиллагааны олон улсын банкийг байгуулсан хэлэлцээрт оруулсан нэмэлт, өөрчлөлтийн тухай 2014 оны протоколыг соёрхон батлах тухай асуудлыг дэмжиж Засгийн газарт гарын үсэг зурахыг зөвшөөрье гэсэн саналыг дэмжье гэсэн санал хураалт явуулъя. 

Зөвшөөрсөн:
   7


Татгалзсан:

   3


Бүгд:


 10


70.0 хувийн саналаар дэмжигдлээ.


Байнгын хорооноос гарах  санал, дүгнэлт болон хуралдаан тэмдэглэлийг  Засгийн газарт хүргүүлэхээр тогтов.

Хуралдаан 10 минут үргэлжилж, 18 цаг 30 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 


БОДЛОГЫН БАЙНГЫН 


ХОРООНЫ ДАРГА





Ж.ЭНХБАЯР

Тэмдэглэл хөтөлсөн: 

ПРОТОКОЛЫН АЛБАНЫ

ШИНЖЭЭЧ






М.НОМИНДУЛАМ
МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 

12 ДУГААР САРЫН 21-НИЙ  ӨДӨР (ЛХАГВА ГАРАГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Н.Энхболд: -Байнгын хорооны гишүүдийнхээ оройн амгаланг айлтгая. Ганц нэг гишүүн Хууль зүйн байнгын хороон дээр байна ирцэд орчихсон байгаа асуудлыг дэмжиж байгаа. Ирц бүрдсэн учраас Байнгын хорооны 2016 оны 12 дугаар сарын 21-ний өдрийн хуралдаан нээснийг мэдэгдье. Байнгын хороогоор 2 асуудал хэлэлцэхээр төлөвлөөд байна. 


1.Олон улсын хөрөнгө оруулалтын банкийг байгуулсан хэлэлцээрт оруулсан нэмэлт, өөрчлөлтийн тухай 2015 оны протоколыг соёрхон батлах тухай. Үүнийг Засгийн газар 2016 оны 12 дугаар сарын 13-ны өдөр өргөн мэдүүлсэн. Зөвшилцөх ёстой болж байна.


2.Эдийн засгийн хамтын ажиллагааны олон улсын банкийг байгуулсан хэлэлцээрт оруулсан нэмэлт, өөрчлөлтийн тухай 2014 оны протоколыг соёрхон батлах тухай асуудал. Мөн Засгийн газар 2016  оны 12 дугаар сарын 13-ны өдөр өргөн мэдүүлсэн зөвшилцөх ийм хоёр асуудал байна. 


Хэлэлцэх асуудлын талаар өөр саналтай гишүүн байна уу? Алга байна. Хэлэлцэх асуудлаа баталъя. Санал хураалт явуулъя. 


10 гишүүнээс 8 дэмжиж, 80 хувиар хэлэлцэх асуудал батлагдаж байна. 


Нэг. Олон улсын хөрөнгө оруулалтын банкийг байгуулсан хэлэлцээрт оруулсан нэмэлт, өөрчлөлтийн тухай 2015 оны протоколыг соёрхон батлах тухай /Засгийн газар 2016.12.13-ны өдөр өргөн мэдүүлсэн, зөвшилцөх/

Энэ асуудлаар зөвшилцөж санал, дүгнэлтээ Засгийн газарт хүргүүлэх ёстой. Асуудлыг хэлэлцүүлэх ажлын хэсэгт Сангийн яамны Төрийн нарийн бичгийн дарга Нямаа, мөн яамны Санхүүгийн бодлогын газрын даргын үүргийг түр орлон гүйцэтгэгч Санхүүгийн зах зээл, даатгалын хэлтсийн дарга Мандуул, ахлах мэргэжилтэн Түвшинжаргал, Монголбанкны Тэргүүн дэд ерөнхийлөгч Эрдэмбилэг нар оролцож байна. 


Хэлэлцэх асуудлын талаар танилцуулгыг Сангийн яамны Төрийн нарийн бичгийн дарга Нямаа хийнэ. 2 дугаар микрофон өгчих.


Б.Нямаа: -Хоёр асуудлын танилцуулгыг нэгтгээд уншчих уу?


Н.Энхболд: -Эхнийх нь Олон улсын хөрөнгө оруулалтын банкийг нь.


Б.Нямаа: -Олон улсын хөрөнгө оруулалтын банкийг хуучнаар эдийн засгийн  харилцаанд туслалцах зөвлөлийн гишүүн орнуудын Засгийн газар хоорондын 1970 оны хэлэлцээрийн дагуу үүсгэн байгуулж манай улс гишүүн орон болсон байгаа. Энэ хэлэлцээрт зарим улсууд гишүүнээс гарсан, зарим орнуудын албан ёсны дүрмийн сан бүрдүүлсэн валютын нэр өөрчлөгдсөн. Банкны засаглалын шинэ системд шилжиж байгаа зэрэг ийм өөрчлөлтүүд орж нэмэлт, өөрчлөлтийг оруулахаар болсон байгаа. Олон улсын хөрөнгө оруулалтын банк байгуулсан хэлэлцээрт оруулсан нэмэлт, өөрчлөлтийн тухай 2015 оны протоколыг соёрхон батлах тухай асуудлыг Засгийн газрын 2016 оны 12 дугаар сарын 07-ны өдрийн хуралдаанаар хэлэлцээд Улсын Их Хурлын Байнгын хороодтой зөвшилцөхөөр тогтож өргөн мэдүүлсэн байгаа. Хэлэлцэн шийдвэрлэж өгөхийг хүсье. Анхаарал тавьсанд баярлалаа. 


Н.Энхболд: -Баярлалаа. Танилцуулгатай холбогдуулаад асуух гишүүн байна уу? Асуулт байхгүй байна. Үг хэлэх гишүүд байна уу? Байхгүй байна. Тэгвэл санал хураалт явуулъя. 


Олон улсын хөрөнгө оруулалтын банкийг байгуулсан хэлэлцээрт оруулсан нэмэлт, өөрчлөлтийн тухай 2015 оны протоколыг соёрхон батлах тухай асуудлыг дэмжиж Засгийн газарт гарын үсэг зурахыг зөвшөөрье гэсэн томьёоллоор санал хураалт явуулъя. Гишүүд саналаа өгөөрэй. 


Санал хураалтад 10 гишүүн оролцож, 7 гишүүн дэмжиж, 70 хувийн саналаар энэ асуудал шийдэгдэж байна. Энэ асуудлыг хэлэлцсэн тухай Байнгын хорооны хуралдааны тэмдэглэл болон санал, дүгнэлтийг Засгийн газарт Байнгын хорооноос хүргүүлнэ. 


Нэгдүгээр асуудлыг хэлэлцэж дууслаа. 


Хоёр. Эдийн засгийн хамтын ажиллагааны олон улсын банкийг байгуулсан хэлэлцээрт оруулсан нэмэлт, өөрчлөлтийн тухай 2014 оны протоколыг соёрхон батлах тухай /Засгийн газар 2016.12.13-ны өдөр өргөн мэдүүлсэн, зөвшилцөх/

2014 оны протоколыг соёрхон батлах тухай асуудал. Зөвшилцөөд зөвшилцөх санал, дүгнэлтээ Засгийн газарт хүргүүлнэ. Ажлын хэсэг мөн түрүүчийн хүмүүс байж байгаа. Хэлэлцэх асуудлын талаархи танилцуулгыг Сангийн яамны Төрийн нарийн бичгийн дарга Нямаа хийе. Нямаад 2 дугаар микрофоныг өгье.

Б.Нямаа: -Эдийн засгийн хамтын ажиллагааны олон улсын банкийг хуучнаар эдийн засгийн харилцан туслалцах зөвлөлийн гишүүн орнуудын Засгийн газар хоорондын 1963 оны хэлэлцээрийн дагуу үүсгэн байгуулж хэлэлцээрийг БНМАУ-ын Ардын Их Хурлын тэргүүлэгчдийн 1963 оны 223 дугаар хэлэлцээр батлах тухай зарлигаар баталсан байгаа. Дээрх банкнуудын хэлэлцээр болон банкны дүрэм зарим улсууд гишүүнээс гарсан. Гишүүн орнуудын албан ёсны нэр өөрчлөгдсөн дүрмийн сан бүрдүүлсэн, валютын нэр өөрчлөгдсөн зэрэг өөрчлөлтүүдийг тусгаж хэлэлцээрийн нэмэлт, өөрчлөлтийг оруулсан байгаа. Энэ асуудлыг банк байгуулах тухай хэлэлцээрт оруулсан нэмэлт, өөрчлөлтийг Засгийн газрын 2016 оны 12 дугаар сарын 07-ны өдрийн хуралдаанаар хэлэлцэж дэмжээд Улсын Их Хурлын Байнгын хороонд зөвшилцөхөөр тогтоол  хүргүүлснийг хэлэлцэн шийдвэрлэж өгнө үү. 

Анхаарал тавьсанд баярлалаа. 

Н.Энхболд: -Баярлалаа. Асуудалтай холбогдуулж асуулт? Лүндээжанцан гишүүн асууя, дараа нь би ганц асуулт асууна. Лүндээжанцан гишүүн.

Д.Лүндээжанцан: -Энэ хоёр банк чинь нэг юм байна уу, тус тусдаа юм байна уу? Нэг нь 1970 оных гээд нөгөөдөх 1963 он гээд байна. 


Н.Энхболд: -Монголбанкны Тэргүүн дэд Ерөнхийлөгч Эрдэмбилэг 1 дүгээр микрофон өгөөрэй.

О.Эрдэмбилэг: -Хоёр өөр банк гишүүнээ. Монгол энэ анх тэр байгуулсан  хэлэлцээрт улсын банкны хороо төлөөлөөд явж байсан юм байна лээ. Тэгээд тэрийг нь залгамжлаад Монголбанк төлөөлөөд явдаг юм. Одоогийн байдлаар Монгол Улсын төлөөлөөд албан ёсоор сууж байгаа хүн гэвэл Цэрэнпүрэв гэж хүн байгаа. Тэр нь эдийн засгийн хамтын ажиллагааны олон улсын банканд байдаг юм. Моломжамц гуай өмнө нь бас Монгол Улсыг төлөөлөөд сууж байсан. Тэр томилгооны хугацаа нь дуусаад өөрөө тухайн банкандаа зөвлөхөөр үлдсэн байгаа. Мань хүн олон улсын хөрөнгө оруулалтын банканд нь байдаг юм. 


Н.Энхболд: -Олон улсын хөрөнгө оруулалтын банктай манайх ямар харилцаатай байна вэ, ямар нэгэн хамтын ажиллагаа хөрөнгө оруулалт хийж байгаа зүйлүүд төслүүд байна уу? 1 дүгээр микрофон Эрдэмбилэг Ерөнхийлөгч.

О.Эрдэмбилэг: -Ойролцоогоор зээлийн үлдэгдэл гэвэл манай аж ахуй нэгжүүд болон арилжааны банкнууд нийлээд 200 орчим сая долларын зээлтэй байгаа. Тэр нь ойролцоогоор аж ахуй нэгжүүд 10-15 сая долларын зээлийг 3-7 жилийн хугацаатай дээд тал нь 10 хувийн хүүтэй тийм зээл байгаа юм. Тэгээд бүтцээрээ арилжааны банкнуудад эх үүсвэр байршуулаад халамж хэлбэрээр байршуулаад манай арилжааны банкнууд тэр эх үүсвэрийг нь ашиглаад зээл олгож байгаа  нэг хэлбэр байгаа. Нөгөөдөх нь манай аж ахуй нэгжүүдэд шууд зээл олгож байгаа тийм хэлбэрээр явж байгаа.

Хөрөнгө оруулалтын банк дээр ч тэр, Эдийн засгийн хамтын ажиллагааны банк дээр ч тэр яг адилхан бүтэцтэй явж байгаа. Монгол Улсын Засгийн газрын бондыг худалдаж авсан тийм бүтэц суваг байгаа. 


Н.Энхболд: -Баярлалаа. Гишүүд асууж хариулт авч дууслаа. Санал үг хэлэх  гишүүд байна уу? Алга байна. Санал хураалт явуулъя. 


Эдийн засгийн хамтын ажиллагааны олон улсын банкийг байгуулсан хэлэлцээрт оруулсан нэмэлт, өөрчлөлтийн тухай 2014 оны протоколыг соёрхон батлах тухай асуудлыг дэмжиж Засгийн газарт гарын үсэг зурахыг зөвшөөрье гэсэн томьёоллоор санал хураалт явуулъя. 


Санал хураалтад 10 гишүүн оролцож, 7 гишүүн дэмжиж, 70 хувийн саналаар дэмжигдэж байна. 


Байнгын хороогоор энэ асуудлыг хэлэлцсэн тухай хуралдааны тэмдэглэл, санал, дүгнэлтийг Засгийн газарт Байнгын хорооноос хүргүүлнэ. 


Аюулгүй байдал, гадаад бодлогын байнгын хорооны хуралдаанаар өнөөдрийн хэлэлцэх асуудал дууссан тул өнөөдрийн хуралдаан өндөрлөснийг мэдэгдье. Хуралдаанд оролцсон гишүүддээ баярлалаа. Засгийн газарт бичгээр явуулна шүү дээ. 


Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ
7

